
Абу Ҳурайра розияллоҳу анҳудан ривоят қилинади: 

«Набий соллаллоҳу алайҳи ва саллам айтдилар: «Нидо қилгувчи:
«Албатта, сизлар соғ бўласиз, ҳеч қачон касал бўлмайсиз, албатта,
сизлар абадийсиз, ҳеч қачон ўлмайсиз, албатта, сизлар ёшсиз, ҳеч
қачон қаримайсиз, албатта, сизлар неъматдасиз, ҳеч қачон маҳрум
бўлмайсиз», деб нидо қилади».

Бу ҳақда Аллоҳ таоло Аъроф сурасида шундай марҳамат қилади:



ئۇ ئۇ ئو ئو ئەئە ئا ئا ى ى ې ې ې ې ۉ

ئى ئم ئحئج ی ی ی ی ئىئى ئى ئې ئې ئې ئۈ ئۈ ئۆ ئۆ

بي بى بم بخ بح بج ئي

«Ва кўксларидаги ғиллу ғашларни чиқариб олдик, остларидан
анҳорлар оқиб турибди. Улар: «Бизни шунга ҳидоят қилган Аллоҳга
ҳамдлар бўлсин, агар Аллоҳ бизни ҳидоят қилмаганида, ўзимиз йўл
топа олмас эдик. Роббимизнинг элчилари ҳақни келтирдилар», –
дедилар. Ва уларга: «Мана шу жаннатингизни қилган амалларингиз
туфайли мерос қилиб олдингиз», – деб нидо қилинур» (43-оят).

Яна ўша кишидан ривоят қилинади: 

«Набий соллаллоҳу алайҳи ва саллам айтдилар: 

«Ким жаннатга кирса неъматланади, маҳрум бўлмайди, кийими
эскирмайди, қаримайди».

Имом Қуртубийнинг «Тазкира»сидан


